
GOUVÈNÈ CUOMO ONORE UIT PONPYE KI TE TONBE  

 
Non yo ki te ajoute nan Memoryal Ponpye ki te mouri yo nan kad Jou 

Apresyasyon Ponpye 
 
 
Gouvènè Andrew M. Cuomo jodia te anonse non uit ponpye ki te tonbe ke yo te ajoute 
nan Memoryal Ponpye Eta New York ki lokalize nan Empire State Plaza. Avèk adisyon 
uit ponpye sa yo, memoryal ponpye ki te tonbe yo kounye a gen non 2,398 moun ki te 
pèdi lavi yo nan travay.  
 
“Jodia, nap rann omaj pou moun brav sa yo ki te bay lavi yo pandan yo tap pwoteje 
vwazen yo ansanm avèk kominote yo,” Gouvènè Cuomo te deklare. “Avèk adisyon 
ponpye ki te tonbe nan memoryal la, nap ede asire pou yo pa bliye sakrifiks ak 
angajman yo nan sekirite lòt moun.”  
 
Gouvènè Adjwen Kathy Hochul ak lòt ofisyèl yo nan eta te rekonèt kontribisyon uit brav 
moun sa yo nan 18yèm seremoni Memoryal anyèl Ponpye yo ki te mouri nan Albany. 
Pandan seremoni an, Gouvènè Cuomo te pibliye de pwoklamasyon ki onore ponpye 
pwofesyonèl ak volontè yo nan eta. Pwoklamasyon yo enskri nan madi, 6 Oktòb kòm 
Jou Apresyasyon Ponpye, e semèn 5-11 oktòb la kòm Semèn Prevansyon Dife. 
 
Gouvènè Adjwen Hochul te deklare, “New York fyè pou l onore sèvis ewoyik ponpye 
yo ki te peye pri final la nan koz pou pwoteje nou kont danje. Memoryal sa se yon rapèl 
dirab ke nou cheri kouraj yo, misyon yo ak fanmi yo. Nou akòde rekonesans pou toutan 
a uit moun sa yo jodia, e nan non Gouvènè Cuomo, nou angaje pou nou pa janm bliye 
yo.” 
 
Adisyon ane sa nan Memoryal Ponpye ki te mouri se sa ki annaprè yo:  

• Timothy T. Gunther, Ponpye, Depatman Ponpye Poughkeepsie, Konte 
Dutchess – 5 Me, 2015 

• Joseph Sanford, Jr., Ponpye, Depatman Ponpye Inwood, Konte Nassau – 23 
desanm 2014 

• Gordon M. Ambelas, Lyetnan, Depatman Ponpye Vil New York, Konte Kings – 
5 Jiyè 2014 

• Fred Edwards, Ponpye, Depatman Ponpye Liberty, Konte Sullivan – 7 Me 
2014 

• Kevin J. Bristol, Ponpye, Depatman Ponpye Peekskill, Konte Westchester – 3 
Mas 2014 

• Ross E. Huffer, Ponpye, Depatman Ponpye Nesconset, Konte Suffolk – 27 
fevriye 2014 

• Kevin E. Townes, Sr., Ponpye, Depatman Ponpye Mount Vernon, Konte 
Westchester – 8 desanm 2011 

• David E. Smith, Kapitèn, Howells Fire Company #1, Konte Orange – 11 avril, 
2006 

 
Memoryal Ponpye ki te tonbe yo, ki te konsakre nan 1998, onore memwa ak valè 
ponpye nou yo ki te mouri, ansanm avèk rann omaj a plis pase 100,000 ponpye Eta 
New York yo ki mete lavi yo andanje chak jou. An mwayèn, ponpye New York yo te 
reponn a plis pase 1.3 milyon ensidan chak ane, sa ki reprezante apeprè 3561 
evènman chak jou, 148 apèl pa èdtan, ak 2.47 apèl pa minit.  
 
Lidè Majorite Sena John Flanagan te deklare, “Ponpye yo toupatou nan eta nou an, 
alafwa volontè ak sa ki touche yon salè, merite rekonesans enkondisyonèl yo, pou 
angajman yo nan kominote nou yo. Gason ak fi brav sa yo te mete lavi yo andanje pou 
tout Nouyòkè yo e nou pa dwe janm bliye sakrifis yo. Memoryal Ponpye yo ki te mouri 
nan Eta New York se yon tribi rekonesan pou yo tout ki te peye pri final la e se onè 
mwen pou m rejwenn avèk Gouvènè Cuomo ansanm avèk lòt otorite ki eli yo pou sonje 
lavi yo ak pou memoralize moun sila yo eta nou an te pèdi ane pase.” 
 
Lidè Demokratik Sena Andrea Stewart-Cousins te deklare, “Ponpye New York yo se 
vrè ewo. Kòm lòt moun ap kouri soti nan bilding yo kap boule, yo kouri pou sove lavi, 
pwoteje pwopriyete epi ede kòlèg Nouyòkè yo. Nou dwe onore ponpye yo ki te peye pri 
final la epi sonje yo pou kouraj ak angajman yo. Nou gen yon gwo dèt anvè tout ponpye 
yo nan eta nou an; yo vrèman gen plis kouraj nan New York.” 
 
Lidè Konferans Demokratik Endepandan Jeff Klein te deklare, “Memoryal pou 
Ponpye yo ki te mouri nan Eta New York rann omaj a ewo nou yo ki te mouri epi onore 
sakrifis plis pase 100,000 gason ak fi brav ki riske lavi yo chak jou pou pwoteje timoun 
ak fanmi New York yo. Se avèk anpil tristès ke map ofri kondoleyans a moun sila yo 
nan eta ki te pèdi yon paran nan travay. Mwen aplodi kouraj, valè ak ewoyis ponpye yo 
toupatou nan eta, e mwen remèsye yo pou sèvis ak angajman yo.” 
 
Prezidan Asanble a Carl Heastie te deklare, “Chak jou ponpye yo nan eta te vini an 
èd a fanmi yo ki andanje, pwoteje lavi nou, kay ak moun yo ke nou renmen plis san 
ezitasyon. Gason ak fi sa yo se vrè ewo, e nan non Asanble Eta New York, mwen ta 
renmen voye sensè kondoleyans mwen bay fanmi sila yo ki te mouri pandan yap sèvi 
kominote nou yo ansanm avèk remèsye sila yo kap kontinye lit brav ak dezenterese pou 
fè New York vini yon plas ki pi ansekirite.” 
 
Komisyonè Sèvis Ijans Divizyon Sekirite Enteryè Eta New York John P. Melville, te 

deklare, “Jodia nap onore uit moun sa yo ansanm avèk 2390 kòlèg ponpye yo ki te bay 
lavi yo nan travay. Kèlkeswa gwosè kominote yap sèvi a, tout ponpye yo angaje pou 
pwoteje sitwayen nou yo ansanm avèk kominote yo kont katastwòf, e nou rekonesan 
pou angajman, dedikasyon ak pwofesyonalis nan bi pou kenbe nou ansanm avèk fanmi 
nou ansekirite.” 
 
Administratè Ponpye Eta New York Bryant D. Stevens te deklare, “Memoryal sa a 
sèvi kòm yon tribi etènèl pou sila yo ki te peye sakrifis final la nan pèfòmans travay yo. 
Byenke ponpye yo rekonèt danje ke yap konfwonte, non yo ki enskri sou mi sa se yon 
rapèl absoli pou chak Nouyòkè sou reyalite sa ak sou sakrifis ke ponpye yo te fè chak 
jou.” 
 
Asosyasyon Prezian Chèf Ponpye Eta New York Daniel J. Schwertfeger te 
deklare, “Jodia, mwen rejwenn chèf ponpye ak sekouris ijans yo toupatou nan Eta New 
York pou rekonèt epi sonje kanmard nou yo ki te fè sakrifis siprèm lan. Nou rann omaj a 
fanmi ponpye ki te mouri yo e li pral asire ke yo onore sakrifis yo pou toutan.” 
 
Prezidan Asosyasyon Ponpye Eta New York Robert McConville te deklare, “Jodia 
nap onore sila yo ki te peye sakrifis final la. Plizyè dizèn milye ponpye nan gwo Eta sa 
te mete lavi yo andanje chak jou nan fason pou pwoteje fanmi yo, zanmi yo, vwazen yo, 
ansanm avèk etranje yo. Se devwa nou pou n pa janm bliye sila yo ki te reponn apèl 
final la.” 
 
Prezidan Asosyasyon Pwofesyonèl Ponpye Eta New York Michael McManus te 
deklare, “Se avèk anpil tristès ke nou sonje gason ak fi brav sa yo ki te pèdi lavi yo nan 
travay, pwoteje sitwayen yo nan Eta New York. Nou sonje kouraj ak sakrifis yo epi 
etann panse ak priyè m bay fanmi yo ansanm avèk kòlèg ponpye yo.” 

